
Qlisinergik və taurinergik  sistemlər. Histaminergik sistem haqqında anlayış

Qlisin ilk dəfə onurğa beyninin boz maddəsində tapıldıqdan sonra, belə ehtimal olunmağa başladı ki, o, bu sistemdə tormozlayıcı neyromediator funksiyası yerinə yetirir. Sonrakı tədqiqatlar bu mülahizələri təsdiq etdi. Müəyyən olundu ki, qlisin onurğa beyin moto- neyronlarınm hiperpolyarizasiya halını törədir. Onun bu effekti, əksər tormozlayıcı spinal sinapsların effekti kimi, strixnin preparatınm təsirinə həssaslıq göstərir. Qlisinə, əsasən, uzunsov beyin, beyin köıpüsü, onurğa beyninin boz maddəsi, eləcə də ön və arxa buynuzlarında təsadüf edilir. Belə hesab edirlər ki, qlisin bəzi baş beyin strukturlarında (beyin qabığı, qara cisim, beyincik zolaqlı cisim və hipotalamusun ön şöbəsi) tormozlayıcı mediator funksiyası yerinə yetirir. MSS-də serin- trans-oksimetilaza fermentinin təsirindən serin aminturşusundan əmələ gəlir. Qlisin meditorlara xas olan əksər xüsusiyyətlərə malikdir: sinir impulslarının təsirindən müvafıq sinirlərin ucundan xaric olur, intraneyronal udulmaya, depolaşmaya və fermentativ çevrilməyə məruz qalır. Bəzi eksperimental tədqiqatların nəticələrinə görə beyində ona qarşı həssaslıq göstərən xüsusi reseptor törəmələr mövcuddur. Müəyyən edilmişdir  ki, anadangəlmə propion və metilmalon asidemiyaları kimi bəzi metabolitik pozğunluqlar zamanı ikincili hiperqlisinemiya müşahidə olunur. Bu hala səbəb, qan və toxumalarda toplanan propionat və metilmalonatın mitoxondrilərin membranından qlisinin daşınması prosesini pozması nəticəsində onun metabolizminin çətinləşməsi olur.
[bookmark: bookmark0]Artıq şübhə doğurmur ki, MSS-də gedən sinaptik tormozlanma proseslərində özünəməxsus rolu olan qlisinin bu istiqamətdə geniş və əhatəli tədqiqatlara ehtiyacı vardır.
TAURİNERGİK SİSTEM. Taurinə  beyin, ürək və sekretor vəzlərdə təsadüf edilir. Bu orqanlarda taurinin konsentrasiyası 20-100 mM miqdarındadır. Belə hesab edirlər ki, taurin MSS-də tormozlayıcı mediator funksiyası yerinə yetirir.Müxtəlif beyin strukturlarında onun miqdarı müxtəlifdir: onurğa beyinində 1,8 mM- dan yuxarı, zolaqlı cisim və beyincikdə 6,88 mM-a qədərdir. Yaşlı heyvanların beynilə müqayisədə, inkişaf etməkdə olan cavan heyvanların beynində onun miqdarı 4 dəfə çoxdıır. Neyro-kimyəvi tədqiqatlar bəzi beyin strukturlarında (iybilmə soğanağı və cortex piriformis) taurinergik neyronların mövcudluğunu söyləməyə əsas verir. Gözıin torlıı qişasında (xarici nüvə qatında vo fotoreseptor təbəqədə) taurinin miqdarı digər aminturşııların miqdarından çoxdur. Laborator heyvanlarından pişikləri (bu heyvanların orqanizmində bəzi digər heyvanlardan fərqli olaraq taurin sintcz olunmur) tərkibində taurin olmayan xüsusi pəhrizdə saxladıqda, onlarda torlu qişanın son nəticədə korluğa səbəb olan degenerasiyası inkişaf edir. Müşahidələr göstərir ki, bəzi farmakoloji vasitələr MSS-də taurinin kəmiyyətcə miqdarını dəyişir. Məsələn, amfetamin vo xlorpromazin onun miqdarını beyinin hipofız və hipotalamus kimi strukturlarında artırdığı halda, xlordiazepoksid və rezerpin kimi preparatlar azaldırlar. MSS-də neyromediator proseslərin incə mexanizmlərinin öyrənilməsi istiqamətində apardığımız çoxillik eksperimental tədqiqatlar nəticəsində müəyyən olunmuşdur ki, neyroleptiklər qrupunun haloperidol, kiozapin, sulpirid kimi nümayəndələri beyinin alın payında taurinin miqdarını artırırlar. Analoji effext kiozapin vo sulpiridin fonunda zolaqlı cisimdə də müşahidə edilir, lakin bu strukturda haloperidol vo karbidin təyini zamanı taurinin miqdarı nəzərəçarpacaq dərəcədə azalır. Taurin (tormozlayıcı) və qlutamat (oyandırıcı) sistemləri arasında zolaqlı cisim səviyyəsində dinamik tarazlıq və qarşılıqlı əlaqə mexanizmi mövcuddur. Başqa sözlə, bu sistemlərdən birində törənən kəmiyyət və keyfiyyət dəyişiklikləri digər sistemlə qarşılıqlı əlaqə və vəhdət halında meydana çıxır. Analoji asılılıq halı digər, DA və asetilxolin sistemləri arasında striatum, eləcə də 1992-ci ildə, Hoffman və Klockgether kimi alimlər tərəfindən DA və qlutamat sislemləri arasında bazal qanqlionlar səviyyəsində müəyyən edilmişdir (bu sistemlərin arasmdakı mövcud tarazlığın pozulması Parkinson xəstəliyinin baş verməsinə səbəb olur. 
HİSTAMİNERGİK SİSTEM.Endogen təbiətli və bioloji fəal maddə olmaqla, mediator funksiyası artıq heç bir şübhə doğurmayan histamin, orqanizmin müxtəlif fizioloji funksiyalarının icra və tənzimində mühüm rol oynayır. Ekzogen liqandlara qarşı fərqli həssaslıq prinsipi əsas götürülməklə, histaminə həssas reseptorlar 4 qrupa bölünür. H1, H2, H3 və H4 reseptorlar. H1 və H2 histaminəhəssas reseptorlar həm MSS, həm də periferik toxumalarda lokalizasiya olunurlar. H1 reseptorların oyanması saya əzələli orqanların (bağırsaq, bronx, uşaqlıq və s.) yığılması, kapilyarların keçiriciliyinin yüksəIməsi, arterial təzyiqin enməsi (hissəvi) kimi klinik əlamətlərlə müşahidə olunur. Tədqiqatlar göstərir ki, H2 reseptorların əsas fızioloji funksiyası ürək fəaliyyəti və mədə vəzlərinin sekretor aktivliyinin tənziminin Lakin bu reseptorların, hipotenziya halının meydana çıxmasmda (afferial təzyiqin enməsi) rolu və iştirakı (H1 reseptorlarla müqayisədə daha zəif) da heç bir şübhə doğurmur. Bundan başqa, aparılan tədqiqatlar nəticəsində müəyyən olunmuşdur ki, H2 reseptorlar limfositlərin, tosqun hüceyrələrin, neytpofil və bazofil leykositlərin membranlarında da lokalizasiya olunurlar ki, bu da onların allergiya və immun proseslərdə rolu və iştirakını söyləməyə əsas verir.Hazırda H2 blokatorlardan, əsas mədə vəzlərinin sekretor fəaliyyəti aşağı salan dərman maddələri istifadə olunur.
H3 və H4 reseptorlar son vaxtlar identifikasiya olunduqlarına görə, onların fizioloji rolu (xüsusən, H4 reseptorların) hələ tamamilə aydınlaşdırılmamışdır. H3 reseptorlara MSS və periferik toxumalarda təsadüf edilir. MSS-də bu ıeseptorlar presinaptik lokalizasiyalı olub, əks əlaqə mexanizmilə histaminin müvafiq neyronlardan ifrazı prosesinin autorequlyator tənzimi prosesini təmin edirlər. Yəni bu reseptorların oyanması histaminergik neyronlardan histaminin ifrazı prosesini süstləşdirir və əksinə {histaminergik neyronlar, əsasən, hipotalamusun arxa şöbəsində (tuberomamillyar nüvədə) lokalizasiya olunur, aksonları striatum, hippokamp və beyin yarımkürələrinə səpələnir}. Digər tərəfdən, bu reseptorlar presinaptik heteroreseptor funksiyasmı da yerinə yetirir. Başqa sözlə, digər mediator və modulyatorların (norepinefrin, dofamin, serotonin, asetilxolin, QAYT, qlutamat) ifrazı prosesində də iştiraK edirlər.H3 reseptorların stimulyasiyası zəif gedişli yuxu fazasını uzadır. Bəzi tədqiqatçıların fikrincə bu reseptorların antaqonistləri idraki və koqnitiv prosesləri yaxşılaşdırır. H3 reseptorlara mədə-bağırsaq traktında (stimulyasiyası hidrogen xlorid turşusunun sekresiyasını azaldır), ürək-damar sistemində (stimulyasiyası adrenergik təsirləri süstləşdirir) və yuxarı tənəffüs yollarmda da (oyanması iltihabəleyhinə təsir göstərir) təsadüf edilir. Bu törəmələrə aqonist (immepip, imetit) və antaqonist (tioperamid, siproksifan, kiobenpropit) təsir göstərən maddələr ahnmışdır və hazırda onlarm klinik istifadə imkanları öyrənilir.
H4 reseptorlar digər histaminəhəssas reseptorlarla müqayisədə daha az tədqiq olunmuş törəmələr olsa da, belə hesab edirlər ki, onlar xüsusən, sürətli gedişli allergik reaksiyaların baş verməsi və inkişafında bilavasitə iştirak edirlər.
Histaminergik sistemin mediator mexanizmlərinin daha dərindən öyrənilməsi etiologiyasında neyrohormonal mexanizmlər və mübadilə pozğunluqları əsas rol oynayan xəstəlik və patoloji proseslərin uğurlu müalicə və effektiv profilaktikasına təminat verən yeni perspektiv dərman maddələrinin alınmasına imkan verəcəkdir.

